
BIJLAGE I

Beschrijving van de sacramentstoren
in de Celestijnenkerk te Heverlee (ca. 1600)

Leuven, Centrale Universiteitsbibliotheek, Arenbergarchief, 2345
(C 99), instructies aan/Augustin Bellabocca over hetgeen dient uit-
gevoerd aan de Celestijnenkerk, fol. 11-14.

Le repositoir du Sainct Sacrement

Premiérement, ledit repositoir est assis de costé gauche du grandt
autel entrant dans le coeur, faict en forme d’unne cibolle; le piedt
duquel en terre est de belle pierre de marbre noyr pollie, longue de
sept piedtz, et dessus unne aultre assiette de semblable pierre peu plus
petitte.

Et sur icelle y at unne aultre grande pierre de marbre noyr, ayant au
milieu unne table d’attente de pierre d’allebastre avecq un pillier a
chacun costé, faict en forme de boutant et bordurres dessoubs et
deseulre ; y ayant asscavoyr au droict gravees et insculpees en pierre
d’allebastre les armes de feu le sr. de Chierves, fondateur dudit clois-
tre, et sur ledict pillier ’image de St. Pierre Celestin de la haulteure
d’environ deux piedtz et demy tout de pierres d’allebastre, et a gau-
che celles de Madame Marie de Hamalle, sa femme, aussy d’alleba-
stre, avecq ’imaige de St. Benoist de mesme haulteure que I’aultre.

Derriere lesquelles imaiges il y a unne grande pierre de Rance de
couleure de jaspe rouge par rayes blanches et grises, quarree et ouvree
de deux pilliers de mesme pierre et par bordurres allenthour, inseree
dans la muraille ; au milieu de laquelle y at unne pierre d’allebatre de
deux piedtz en quarurre en forme d’unne table enfoncee dedens ladic-
te muraille, sur laquelle y at insculpé et gravé Moyse avecq les enfans
d’Israel, receuillans la manne qui tombe du ciel ; taillé le tout par
personnaiges artificielement gravez dudit albattre.

{_P_l{gs haul;}u milieu y a la place ou repose et se mect ordinnairement
le St. Sacrement, dressée en fome de tabernacle, courvert d’un chapi-
teau et faict de pierres de diverses couleurs, dont le plan est de pierre
de marbre noyre, large et espaisse, fort bien pollie et ageancee, estan-
te reposante bien la mitan au dedens la muraille, d’un costé par der-
riere et pardevant au dehors, au dehors la reste. Icelle repose sur les
testes desdictes imaiges de St. Pier Celestin et St. Benoist; ladicte
pierre fort bien ageancee de bordurres et subbassements, taillez alen-
thour fort artificiellement. Au mitan de laquelle pierre noyre au de-
vant de I’entrée et porte dudict repositoyr y at enfoncee et encavee



dedens unne table d’allebastre, longue de deux piedtz ou est insculpee
et gravee la figurre de Nostre Seigneur faisant sa coene avecq ses
apostres, le tout par personnaiges taillez de mesme pierres d’allebas-
re ; et deseulre et dessoubs une double bordurre.

A laquelle pierre noyre y a pardevant deux pilliers semblablement
taillez et quarurre et par bordurres, partye de la mesme pierre et
partye d’allebastre, et au milieu y a a chascun insculpées les armes
dudit sr. de Chierves avecq le Thoison d’Or pendant ; sur lesquelz,
asscavoyr sur celluy a costé droict, y a reposante I’image de St. Jan
I’Evangeliste de la haulteure d’environ piedt et demy avecq ’aigle en
bas, tenant I’escriptoyre, le tout d’allebattre; et a costé gauche de
ladite entree y at I’image de St. Marcq de mesme haulteur avecq le
lion semblablement d’allebastre. Et sur le costé droict du bastiment
dudit repositoyr y at un semblable pillier de pierre noyr bien pollie,
ayant au milieu semblablement insculpé et taillé en pierre d’allebastre
les armes de dame Marie de Hamalle, marquise d’Arschot, paintes de
rouge, et dessus I’image de St. Mathias de la mesme haulteure, avecq
I’ange iondant, le tout artificiellement taillé d’allebastre.

Et a I’aultre costé gauche sur le derriere y at ung semblable pillier de
marbre noyr semblable, taillé avecq bordurres et quarurres, et les ar-
mes de ladite dame de Chierves en allebastre, et desulre ’image de St.
Luc Evangelist et le boeuf, de mesme haulteure, le tout d’allebastre
comme les aultres.

Entre lesquels quattre pilliers il y at encavé et assize dans la muraille
une belle grande pierre de Rance, iaspee de blancq et rouge, taillee en
forme de pilliers et d’un portal, taillé par bordurres diverses, eslevé
hault d’environ trois piedtz et rond par deseulre, servant d’entrée et
couverturre pour prendre et remecttre la Ste. cibolle du St. Sacre-
ment ; y ayant unne portelette toutte de fer, gravee par tout et taillee
artificiellement en forme d’unne cibolle painte et dorree magnificque-
ment ; estant ledit portal par dessus entremeslé d’un costé d’unne
pierre d’allebattre en triangle, insculpee d’unne femme nue portante
une colonne, et a l'aultre costé d’unne semblable pierre insculpee
d’unne femme nue portante unne croix.

Le dessus de ladite place ou repose le St. Sacrement est faict en forme
d’un chapiteau, tout de pierre noyre polie, avecq pilliers corespon-
dant a I’advenant des aultres de dessoubs avecq diverses bordurres, y
ayant aussy plusiers brancaiges pendans de pierre d’allebastre, enca-
vez audit marbre, gravez par feuillaiges, fleuraiges et fruictaiges et
grotesques ; le tout d’allebastre.



Et au milieu entre ladite pierre reposante sur ladite placce et ledit
chapiteau de deseulre, y at unne pierre d’allebastre en triangle taillee
et gravee des armes de ladicte dame de Chierves, painctes de rouge,
et deux mannequis couchez sur un, bras, tenantes icelles ; le tout gravé
et taillé artificiellement.

Item, pardessus ledit chapiteau y at'un magnifique tabernacle de di-
verses pierres, le piedt duquel est unne grosse pierre quarree de mar-
bre noire avecq plusieurs bordurres grosses et petites de diverses sor-
tes, et en hault arondy pardevant ; et soubs ladite rondeure au milieu
y a un gros soubbassement en forme d’unne couverture decoupee
artificiellement taillee et insculpee de diverses brancaiges, feuillaiges
et fruictaiges, avecq grotesques d’allebattre, et a chacun costé un
mannequin droict aussy d’allebattre, portant sur sa teste chacun un
oreillier ; le tout fort bien polly, insculpe et gravé.

Sur lequel plan et pierre de marbre noire dudit tabernacle y a par
derierre unne grosse pierre de Rance, iaspee de rouge et blan, encavee
dedens la muraille et enfoncee par devant en forme d’une vaulseure,
et au devant de ladite grosse pierre y a deux pilliers, 'un a costé
droict et I’aultre a costé gauche de mesme pierre de Rance, ayants les
boultz de pierre d’allebastre.

Lesquels deux pilliers avecq laditte grosse pierre de derriere soustien-
nent unne aultre grande pierre de marbre noir, taillee par divers
coigns et diversitez de bordurres fort magnificquement, y ayant enca-
vez en plusieurs endroicts des feuillaiges, fruictaiges et grotesques d’al-
lebastre ; servant ladicte pierre de couverture audict tabernacle, de-
dens lequel il y a ’image de Nostre Seigneur estampé droict sur un
magnificque piedt en forme de rondiol, tenant de la main gauche sa
croix et de la droictte un calix duquel il recoit son sang descoulant de
son costé; le tout magnificquement et artificiellement taillé en alle-
battre.

Sur lequel tabernacle y at en diminuant un rond piedt de pierre de

Rance, iaspé de rouge, sur lequel y at quattre petits pilliers de mesme

pierre avecq leurs boultz d’allebattre gravez, soustenants par deseulre

unne aultre pierre de marbre noyre en forme de rondiol avecq diversi-
té de bordurres.

Et par dessus y at unne forme de couppe de pierre d’allebattre taillee
articifiellement et au sommet d’icelle y at un pellican tout dorré; le
tout fort bien ageancy, polly et gravé.



BIJLAGE II

Beschrijving van de sacramentstoren
in de voormalige Celestijnenkerk te Heverlee (ca. 1605).

Leuven, Centrale Universiteitsbibliotheek, Arenbergarchief, 398
(P 2), besognier van de baronie Heverlee door Charles Millet, fol.
317-317v°.

A costé gaulche dudit grand autel est le repositoir du Sainct Sacre-
ment, fort beau, faict de pierre de touche, de Rance et d’albastre ; y
ayant par embas les imaiges de Sainct Pierre Celestins et Sainct Be-
noist, entre lesquelz est taillé dans ung compartiment d’albastre les
enffans d’Israel au desert; et plus hault dans ung aultre comparti-
ment la Cenne de Nostre Seigneur ; et plus hault a costé dudit reposi-
toir sont les quattre evangelistes, taillez aussy en albastre ; par deseul-
re sont celles d¢ Sainct Guillaume et la Magdelaine; plus hault est
Nostre Seigneur soubz une vaussure de touche; par deseulre est une
lanterne avecq quattre pilliers de pierre de Rance et sa couvercle de
touche, sur laquelle est ung pelicant doré.

Iceluy repositoir faict et doné par IlI™ seigneur Monseigneur de Chie-
vres, parfaict et reparé par son Excellence I’année 1605.

